
ANNOTATION 

This article provides information about hepatitis, their risk factors, as well as methods of prevention 
and treatment of these diseases by traditional medicine methods. 
Key words: Hepatitis, risk factors, traditional medicine, prevention and treatment. 

 
ХАКИМОВ Насрулла Сабирович 
АСКАРОВ Ибрагим Рахманович 

МАМАСАЛИЕВ Нематжон Салиевич 
Андижон давлат университети 

 
ГЕПАТИТ КАСАЛЛИГИНИНГ КЕЛИБ ЧИҚИШ ОМИЛЛАРИ ВА УНИ ҲАЛҚ 

ТАБОБАТИ УСЛУБЛАРИ ЁРДАМИДА ОЛДИНИ ОЛИШ ВА ДАВОЛАШ 
 

АННОТАЦИЯ  
Ушбу мақолада гепатит касаллиги, уни келтириб чиқарувчи омиллар ва уларни халқ табобати 

АННОТАЦИЯ  
В данной статье приведены сведения о гепатитах, их факторов риска, а также о методах 
профилактики и лечения этих заболеваний методамы народной медицины. 
Ключевые слова: Гепатит, факторы риска, народная медицина, профилактика и лечение. 

 
Гепатит - бу жигар ҳужайраларини нобуд қиладиган ва унинг фаолиятини бузадиган 

яллиғланиш касаллигидир. Яллиғланиш жараёнлари ўз навбатида фиброз (чандиқ), цирроз ёки 
жигар саратони каби касалликларга олиб келиши мумкин.Вирусли гепатит жигарнинг энг кенг 
тарқалган туридир.  
Дунёда ҳар йили фақат ўткир вирусли гепатитдан 1-2 миллион киши нобуд бўлади. [13,14,15].  
Касалликнинг сабаблари ва хавф омиллари: 

Гепатитнинг дунёдаги энг кенг тарқалган қўзғатувчилари вируслардир, аммо унинг 
сабаблари бошқа инфекциялар, токсик моддалар (масалан, алкогол ва баъзидорилар) ва 
аутоиммун касалликлар бўлиши ҳам мумкин. 

Гепатитнинг 5 та асосий вируслари: A, B, C, D ва E фарқланади. Вирусларнинг ушбу 5 
та тури касаллик ва ўлимга, хасталикнинг авж олишига ва эпидемик тарқалишига олиб келиши 
туфайли катта муаммо туғдирувчи омил ҳисобланади. 

Гепатит А ва Е нинг асосий сабаби одатда ифлосланган озиқ-овқат ёки сувни истеъмол 
қилишдир. Гепатит В, C ва Д одатда инфекцияланган тана суюқликлари билан парентерал йўл 
орқали ривожланади [ 17, 24, 29, 30].  
  Ушбу вирусларни юқтиришнинг кенг тарқалган сабаблари орасида ифлосланган қон 
ёки қон маҳсулотларини қуйиш, ифлосланган ускуналар ёрдамида инвазив тиббий 
муолажалар ўтказиш, туғруқ пайтида онадан болага, оила аъзосидан болага, шунингдек 
жинсий алоқада эътироф этилади.  

Гепатит касаллигининг клиник кўриниши бўйича иккита асосий шакли мавжуд: ўткир 
ва сурункали. 

Касалликнинг ўткир шакли вирусли гепатитга, шунингдек заҳарланиш, шу жумладан 
кучли заҳарларга сабаб бўлган гепатитга хосдир. 

Гепатитнинг ўткир шаклида бемор умумий ҳолатининг сезиларли даражада 
ёмонлашиши, тананинг умумий интоксикацияси ва жигар функциясининг бузилиши (тана 
ҳароратининг кўтарилиши, айрим ҳолларда сариқлик ривожланиши ва бошқалар), шунингдек, 
қонда трансаминазалар ва билирубин даражасининг ошиши кузатилади. 

Ўткир шаклда касаллик осонгина ташхис қилинади ва даволаш осонроқ бўлади. 
Даволанмаган ўткир гепатит сурункали шаклга ўтиши мумкин. Баъзида кучли заҳарланиш 
(масалан, спиртли ичимликлар) туфайли сурункали шакл ўз-ўзидан пайдо бўлиши ҳам 
мумкин. [ 17, 24, 29, 30]. 

Сурункали гепатитнинг клиник кўриниши енгил бўлиб, касаллик узоқ вақт 
симптоматик белгиларсиз ривожланиши мумкин. 

Сурункали гепатитда жигар ҳужайралари аста-секин бириктирувчи тўқима билан 
алмашади ва шу сабабли кўп ҳолларда даволанмаган сурункали гепатит жигар 
циррозинингривожланишига олиб келади. 

Сурункали гепатит билан оғриган беморларда жигар саратони ривожланиш хавфи ҳам 
юқори бўлади [ 1, 29,34, ]. 

Сурункали гепатитнинг ташхисоти. 
Гепатит касаллигининг клиник белгилари: сариқлик, диарея, чарчоқ, озиш, тана 

ҳароратининг енгил кўтарилиши, мушак ва бўғин оғриқлари, кўнгил айниши, қусиш. 
Жигарл аборатор тестлари: қон зардобида аспартат аминотрансфераза (Аст), аланин 
аминотрансфераза (Алт), гидроксид фосфатаза ва билирубин миқдорлари, албумин, 
тромбоцитлар сони ва протромбин вақти аниқланади, вирусли серологик тестлар ўтказилади. 
Баъзи ҳолларда биопсия амалга оширилади  [ 25, 26, 29, 33, ]. 

Сурункали гепатит касаллиги оқибатлари. 



БИОМЕДИЦИНА ВА АМАЛИЁТ ЖУРНАЛИ  |  ЖУРНАЛ БИОМЕДИЦИНЫ И ПРАКТИКИ  |  JOURNAL OF BIOMEDICINE AND PRACTICE                                                      №5 | 2022  

469 
 

Сурункали гепатит билан оғриган беморлар учун прогноз жуда катта фарқ қилади ва 
кўпинча касалликнинг сабаби ва даволанишнинг мавжудлигига боғлиқ. 

Сурункали медикаментоз гепатит кўпинча шикастланишга олиб келадиган препаратни 
тўхтатгандан кейин бутунлай регрессланади. 

Даволанмаган сурункали гепатит В соғайиши, тез ривожланиши ёки ўнлаб йиллар 
давомида аста-секин циррозга ўтиши мумкин. Коинфекция тури сурункали гепатит В 
касаллигининг энг жиддий шаклига олиб келиши ва коинфекция билан оғриган беморларнинг 
70 фоизида жигар циррози ривожланади  [ 10, 15, 16, 17, 29 ].  

Даволашсиз сурункали гепатит С билан касалланган беморларнинг 20-30% да жигар 
циррозга айланади. Ушбу жараён ўнлаб йиллар давом этиши мумкин ва сурункали жигар 
касаллигининг бошқа хавф омилларига, шу жумладан спиртли ичимликларни истеъмол қилиш 
ва семиришга боғлиқ.  

Аутоиммун гепатит одатда даво терапиясига ижобий реакция беради, аммо баъзида 
прогрессив фиброз ва охир – оқибат циррозга олиб келиши мумкин. 

Сурункали вирусли гепатитлар гепатоцеллуляр карцинома хавфини оширади. 
Сурункали гепатитларни даволаш. 

Сурункали гепатит билан оғриган беморларга терапевтик диетотерапия буюрилади 
(ўткир босқичда 5А диетаси ва ўткир бўлмаган 5 диетаси), спиртли ичимликларни истеъмол 
қилишдан тўлиқ воз кечиш, жисмоний фаолликни камайтириш керак.  

Фармакологик терапия касаллик турига қараб, гепатопротекторлар, антивирал 
препаратлар, глюкокортикоидлар орқали амалга оширилади.  

Гепатопротектив терапия .Жигар ҳужайра мембраналарининг шикастланишига йўл 
қўймаслик ва жигар тўқимасини қайта тиклаш ва ҳимоя қилишга ёрдам берадиган дорилар 
(гептрал, ҳофитол, эссенциале Н, урсосан, карсил, силимар) билан амалга оширилади, ярим 
йиллик танаффуслар билан 2-3 ойлик курсларда буюрилади [2, 9, 18, 31, 34, 35, ].  

Антивирал препаратлар (пегилатланган интерферон алфа (ПЕГ-ИНФ-а) 
варибавирин). Ушбу дорилар вирус этиологияли гепатитларда қўлланилади ва вируслар 
кўпайишига тўсқинлик қилиши орқали касалликнинг ривожланишига ва кучайишига 
тўсқинлик қилади [ 33,36, 37, 38,39, 41, 42]. 

Кортикостероидлар (преднизолон, гидрокартизон)-аутоиммун гепатитни даволашда 
қўлланилади. Даволаш биокимёвий қон намуналари (трансфераз фаолияти, қон билирубин, 
функционал намуналари) доимий мониторинг билан амалга оширилади. 

Ҳалқ табобати услублари. 
Замонавий жаҳон тиббиёт фани вирусли гепатит билан курашиш учун жуда самарали 

воситаларни тақдим этмоқда, бу бугунги кунда вирусли гепатитни даволанадиган касаллик 
деб ҳисоблаш имконини берди ва ушбу касаллик билан узоқ вақт давомида нормал ҳаёт 
сифатини сақлаб қолиш мумкинлиги исботланди. 

Афсуски, замонавий кимёвий препаратлар бир қатор камчиликларга эга эканлигини тан 
олишимиз керак: организмга ножўя салбий таъсирлари, 100% натижага эриша олмаслик ва 
ушбу препаратларнинг қимматлиги. Ушбу муаммолар сурункали гепатит касалликларини 
даволашда комплекс ёндошув амалга оширилиши кераклигини тақозо этмоқда. 

Яъни, замонавий тиббиёт амалиётига табиий манбалардан, таркибида 
антимикобактериал, антиоксидант каби бир қанча фаолликга эга бўлган, озиқ-овқат 
қўшилмаларини ажратиб олиш, улардан вирусли гепатит касаллигини даволашда кенг 
фойдаланиш, Ҳалқ табобати даволаш усуларини расмий тиббиёт амалиётига татбиқ қилиш ва 
даволашнинг мавжуд қўшимча усулларини такомиллаштириш ҳозирги давр тиббиётининг 
долзарб масалаларидан биридир. 

Самарали терапевтик усулларга асосланган, халқ табибларининг бой тажрибасини 
амалда қўллаётган малакали шифокорлар томонидан доривор ўсимликлардан даво 
мақсадларда фойдаланишлари узоқ тарихга эга бўлиб, фармакотерапия бўйича бир қатор 
афзалликлари мавжуд [ 11,12, 19, 20, 21, 22, 23, 27,28, 31,32 ]. 

Жигар касалликларида ишлатиладиган кўплаб ўсимлик препаратларининг терапевтик 
таъсири жигар шикастланиши ва фиброзини камайтиришга, сафро йўлларининг 
дискинезиясини тузатишга қаратилган.  

Деярли барча ҳолатларда, касалликнинг этиологиясидан қатъи назар, жигар 
шикастланишининг патогенезидаги умумий патогенетик бўғин оксидловчи стрессдир. 
Оксидловчи стресс-бу ҳужайранинг антиоксидант тизимлари таркибидаги эркин 
радикалларнинг шаклланишига ва тўпланишига қарши тура олмайдиган ҳолат ҳисобланади. 

Эркин радикаллар эркин, қўшилмаган, электронга эга молекулалардир. Эркин 
электроннинг мавжудлиги электрокимёвий беқарорликни келтириб чиқаради ва молекулага 
"тажовузкорлик" беради. Эркин радикаллар, электронни бошқа молекулалардан 
"тортиболиш" хусусиятига эга бўлиб, ҳужайра оқсиллари ва мембраналарига зарар етказади. 
Ҳужумқилинган " таъсирланган " оқсил ёки липид молекуласи ўз навбатида эркин радикалга 
айланади. Натижада пероксидланиш ривожланади-ҳужайра тузилмаларига зарар етказадиган 
занжирли реакция юзага келади. 

Инсон танасида асосий (антиоксидант ферментлар) ва иккиламчи (молекулалар-
"тозаловчи") бўлиниши мумкин бўлган табиий антиоксидант мудофаа тизими мавжуд. 
Бирламчи антиоксидант ҳимоя фаолияти кислороднинг фаол шаклларини зарарсизлантиришга 
қаратилган. У турли хил ферментлардан иборат: супероксид дисмутаз, каталаз, глутатион 
пероксидаза, металл боғлайдиган оқсиллар. Улар кислороднинг фаол шаклларини водород 
пероксидга ва камроқ агрессив кислород радикалларига айлантиришни катализлайди. 
Кислороднинг фаол шаклларини зарарсизлантиришнинг якуний маҳсулотлари сув ва 
кислороддир. 

Иккиламчи антиоксидант ҳимоя "блокировка", радикалларнинг "сўндириш" турини 
амалга оширади. Шундай қилиб, улар янги агрессив молекулалар шаклланишининг занжирли 
реакциясини ривожланишига тўсқинлик қиладилар. 

Ҳалқ табобатининг доривор гиёҳлардан иборат ва турли хил касаллик-ларга даво бўла 
оладиган шифобахш таркибларида ишлатиладиган гиёҳларнингантивирус, антиоксидант ва 
бошқа кўпгина соғломлаштирувчи хусусиятларга эгадирлар. Бундай хусусиятга эга бўлган 
гиёҳларнинг деярли барчасини юртимиз табиатидан, чўл-адирлар ва тоғларидан топиш 
мумкин.  

Патологик жараёнга аралашишнинг мураккаблиги, жигар функцияларининг хилма-
хиллиги, танани тиклашга ёрдам берадиган биологик фаол моддаларнинг мақбул 
комбинацияси зарурати кўп компонентли дориларни қўллаш зарурлигини белгилайди. 
Адабиёт мураккаб дори самарадорлигини кўрсатувчи маълумотларни тақдим этади: тибет 
тиббиёти, Аюрведа, анъанавий тиббий ҳинд дорилари ва х.з. 

Ўсимлик йиғимларини концентрланган шаклда, янги технологик жараёнлардан 
фойдаланган ҳолда, фаол моддалар миқдорини ўз ичига олган умумий экстракция 
препаратларига ўтказиш, биологик фаол моддаларни ўсимлик хом ашёсидан максимал 
даражада чиқариб олишни таъминлайди [ 5,6 ]. 

Андижон вилояти Жалақудуқ туманида жойлашган, Ўзбекистон “Табобат” Академияси 
раиси, кимё фанлари доктори, профессор И.Р.Асқаров раҳбарлигида фаолият кўрсатаётган 
“Олтин водий табиати” даволаш марказида ўсимликлардан тайёрланган, таркибида далачой, 
жамбил, сули, қовун уруғи, кийик ўти каби гиёҳлар мажмуасидан тайёрланган “Шифои 
Мархабохон”, “Асшифо”, “Аскальций” [ 3, 4 ] каби табиий озиқ-овқат қўшилмалар ёрдамида 
жигарнинг сурункали касалликларида муваффақиятли даво муолажалари амалга 
оширилмоқда. 

Профилактика. 
Вирусли гепатитнинг бирламчи олдини олиш чоралари: гигиеник кўрсатмаларга риоя 

қилиш, санитария-эпидемиология тадбирларини амалга ошириш, инфекция тарқалиши ва 
эмлаш марказига айланиши мумкин бўлган корхоналарни санитария назоратини ўз ичига 
олади. Бундан ташқари, сурункали гепатитнинг бошқа шаклларини олдини олиш, травматик 
омиллар-алкоголь, кимёвий дорилар, токсик моддаларнинг таъсиридан қочишни тақозо этади. 

Сурункали гепатитнинг иккиламчи олдини олиш: парҳезга, режимга, тиббий 
тавсияларга амал қилиш, мунтазам тиббий кўрувлардан ўтиш, қоннинг клиник 
кўрсаткичларини назорат қилишдан иборат.  
Хулосалар: 
1. Ҳозирда сурункали гепатит касаллиги муаммолари касалликнинг кенг тарқалганлиги, 

ўлим фойизининг кўплиги, кўплаб асоратлар келтириб чиқраётганлиги муносабати 
билан долзарблигича қолмоқда.  

2. Расмий маълумотларга кўра, амалиётда қўлланилаётган кимёвий препаратлар билан 
даволаш етарли самарадорликка эга эмас. 

3. Таркибида фаол биологик моддалар мақбул комбинациясини сақловчи, кўп компонентли 
доривор озиқ-овқат қўшилмаларини тиббий амалиётга кенгроқ тадбиқ қилиш лозим. 

4. Профилактикава реабилитация тадбирларини танлашда индивидуал ёндашувга 
асосланган бирламчи ва иккиламчи профилактика комплекс чора-тадбирларга 
аҳамиятни кучайтириш зарурияти мавжуд. 

